
KUALA LUMPUR
Persatuan Kontraktor Binaan
Malaysia (MBAM) meminta
kerajaan untuk memper-
timbangkan penangguhan me-
laksanakan gaji minimum dan
kenaikan tarif elektrik kepada
dua tahun akan datang untuk
disesuaikan dengan kestabilan
dan kemampuan industri.

Presidennya, Tan Sri Sufri
Mohd Zin berpandangan, gaji
minimum dan tarif elektrik perlu dikekal-
kan dengan mengambil kira keadaan
ekonomi semasa dan Covid-19.

“Perniagaan pembinaan memberi
tumpuan dalam menyiapkan projek ter-
tangguh sambil meminimumkan impak
keuntungan vang semakin kecil.
Peningkatan kos selanjutnya dalam men-
jalankan perniagaan boleh memberi ke-
san buruk terhadap ekonomi pembinaan.

“Ini terutamanya akan menjejaskan
operasi kontraktor kecil bagi kategori
G1-G4.” katanya dalam kenyataan pada
Jumaat.

Baru-baru ini, Menteri Sumber
Manusia, Datuk Seri M Saravanan ber-
kata pelaksanaan gaji minimum RM 1,500
dijangka dilaksanakan sebelum akhir
tahun ini.

Sufri berkata. cadangan kenaikan gaji
minimum itu akan menyaksikan pe-
ningkatan sebanvak 25 peratus sejak pe-
larasan terakhir pada 2020, sekali gus
mencatatkan kenaikan tahunan 12.5 pe-

ratus berbanding julat tahunan
sebelum ini.

Katanya, sejak Malaysia
dilanda pandemik, kontraktor
periu menampung semua kos
tambahan berkaitan Covid-19
dan mematuhi Akta 446 bagi
menyediakan kediaman yang
sesuai kepada pekerja.

“Kesemua kos ini tidak di-
ambil kira sebagai kos projek,
sekali gus menyebabkan kon-
traktor perlu tanggung beban,” katanya.

Mengulas mengenai kenaikan tarif
elektrik, Sufri berkata, Tenaga Nasional
Berhad masih mencatatkan peningkatan
perolehan dan pendapatan menerusi rebat
Pelepasan Kos Tidak Seimbang sebanyak
dua sen setiap kilowatt jam (kWj) vang
dikenakan kepada semua pelanggan se-
belum ini.

Baru-baru ini, TNB mengumumkan
surcaj sebanvak 3.7 sen/kWj kepada
pengguna bukan domestik seperti per-
industrian dan komersial untuk tempoh
Februari 2022 hingga Jun 2022 - pe-
ningkatan ketara sebanyak 85 peratus
berbanding tarif elektrik vang terakhir.

Oleh itu, Sufri berkata, perniagaan
digesa tidak mengambil kesempatan da-
ripada tempoh yang mencabar ini.

“Bergantung kepada saiz perniagaan
dan penggunaan elektrik dalam operasi
pembinaan, kenaikan tarif elektrik akan
beri impak kepada kontraktor kecil untuk
meneruskan hidup,” katanya. - Bernama

